Senedd Cymru
Y Pwyllgor Newid Hinsawdd, yr Amgylchedd a Seilwaith

Adroddiad ar y Memorandwm

Cydsyniad Deddfwriaethol Atodol
ar gyfer y Bil Ffyniant Bro ac
Adfywio

Y Bil Ffyniant Bro ac Adfywio

1.  Cyflwynwyd y Bil Ffyniant Bro ac Adfywio ("y Bil") yn Nhy'r Cyffredin ar 11 Mai 2022 gan
Michael Gove AS. Noddir y Bil gan yr Adran Ffyniant Bro, Tai a Chymunedau.

2. Mae Llywodraeth Cymru wedi gosod tri memorandwm cydsyniad deddfwriaethol ar gyfer
y Bil -

. Gosodwyd Femorandwm Cydsyniad Deddfwriaethol Llywodraeth Cymru ar 28 Medi
2022.

. Gosodwyd Femorandwm Cydsyniad Deddfwriaethol Diwygiedig Llywodraeth Cymru
ar 25 Tachwedd 2022.

. Gosodwyd Femorandwm Cydsyniad Deddfwriaethol Atodol (Memorandwm Rhif 2)
Llywodraeth Cymru ar 30 Tachwedd 2022.

. Gosodwyd Femorandwm Cydsyniad Deddfwriaethol Atodol (Memorandwm Rhif 3)
(Memorandwm Rhif 3) Llywodraeth Cymru ar 27 Ebrill 2023.

3.  Mae Rheol Sefydlog 29 yn darparu bod yn rhaid i Weinidogion Cymru osod
Memorandwm Cydsyniad Deddfwriaethol (“Memorandwm”) pan fydd Bil yn gwneud
darpariaeth mewn perthynas a Chymru:

(i) at unrhyw ddiben sydd o fewn cymhwysedd deddfwriaethol y Senedd (ac eithrio
darpariaethau cysylltiedig, canlyniadol, trosiannol, dros dro, atodol neu
ddarpariaethau arbed sy'n ymwneud a materion nad ydynt o fewn cymhwysedd
deddfwriaethol y Senedd); neu

(i) sy’'n addasu cymhwysedd deddfwriaethol y Senedd.

4. Mae Rheol Sefydlog 29.2(iii) yn datgan bod yn rhaid i'r Memorandwm gael ei osod o fewn
dim mwy na phythefnos fel rheol ar ol i'r gwelliannau gael eu cyflwyno gan un o Weinidogion y
Goron. Cafodd y gwelliannau y mae Memorandwm Rhif 3 yn ymwneud a hwy eu cyflwyno gan
Lywodraeth y DU ar 13 Mawrth 2023. Mae'r Gweinidog yn esbonio ym mharagraff 3 o
Femornadwm Rhif 3 na chafodd wybod gan Lywodraeth y DU tan 27 Mawrth bod gwelliannau
wedi'u cyflwyno.

Amcanion polisi

5. Mae paragraff 5 o'r Memorandwm Diwygiedig yn nodi bod gan y Bil bedwar amcan
trosfwaol:

Gosod dyletswydd ar Lywodraeth y DU i bennu, ac adrodd yn flynyddol ar gynnydd
tuag at sicrhau cenhadaeth ffyniant bro drwy leihau gwahaniaethau daearyddol ar
draws y Deyrnas Unedig;

i.  Creu fframwaith modern i gefnogi'r broses fwyaf radical a welwyd yn yr oes sydd
ohoni i ddatganoli pwerau drwy greu model newydd o awdurdodau sirol cyfun i
gefnogi'r gwaith o wireddu cenhadaeth ffyniant bro Llywodraeth y DU, sef, erbyn
2030, y bydd gan bob rhan o Loegr sydd am gael cytundeb o'r fath, gytundeb
datganoli fydd a phwerau ar y lefel uchaf o ddatganoli, neu'n agos at y lefel honno,
a setliad ariannu syml a hirdymor;

ii.  Darparu cyfres newydd o bwerau i'r awdurdodau lleol er mwyn iddynt fedru
adfywio'u trefi drwy arwerthiannau rhentu ar y stryd fawr, ynghyd a diwygiadau i'r
broses prynu gorfodol er mwyn helpu gyda'r gwaith o wireddu cenhadaeth ffyniant
bro Llywodraeth y DU, sef, erbyn 2030, y bydd yr ymdeimlad o falchder mewn lle,
megis boddhad pobl a chanol eu trefi a'u hymdeimlad o ymgyslitiad a'r diwylliant a'r
gymuned leol, yn uwch ym mhob rhan o'r DU, ac y bydd y bwlch rhwng yr
ardaloedd sy'n perfformio orau ac ardaloedd eraill yn cau'; a hefyd

V.

Creu system gynllunio a fydd yn darparu cartrefi mwy prydferth a gwyrddach,
ynghyd a'r seilwaith cysylltiedig a'r gefnogaeth ddemocrataidd y mae
cymdogaethau’'n dymuno'u cael ac yn eu haeddu.

Ystyriaeth y Pwyligor

6.

Mae'r adroddiad hwn yn ystyried dim ond y darpariaethau yn y Bil sy'n ymwneud a

materion o fewn cylch gorchwyl y Pwyllgor.

Darpariaethau yn y Bil y mae angen cydsyniad ar eu cyfer

Adroddiadau am Ganlyniadau Amgylcheddol, Rhan 6, cymalau 138-152

7.
ganlyniadau amgylcheddol ar gyfer cydsyniadau perthnasol a chynlluniau perthnasol). Nodir y

Mae Memorandwm Rhif 3 yn ymwneud a gwelliannau i gymal 139 (adroddiadau am

gwelliannau perthnasol ym mharagraffau 14 i 18 o Femorandwm Rhif 3.

8.

9.

Mae paragraff 13 o Femorandwm Rhif 3 yn datgan:

"Fel y'i drafftiwyd ar hyn o bryd, mae cymal 139 (cymal 117 fel y'i cyflwynwyd)
yn caniatdu i'r Ysgrifennydd Gwladol wneud rheoliadau sy'n ei gwneud yn
ofynnol [ EOR [Adroddiad am Ganlyniadau Amgylcheddol] gael ei lunio fel
gofyniad i fwrw ymlaen a chynlluniau perthnasol neu roi cydsyniad o
brosiectau perthnasol. Mae is-adran (4) (a) yn cynnwys yr angen am EOR
[Adroddiad am Ganlyniadau Amgylcheddol] i ddangos sut y byddai'r cynllun
neu'r cydsyniad yn effeithio ar y gwaith o gyflawni canlyniadau amgylcheddol
fel y'u diffinnir mewn rheoliadau. Ar ben hynny, mae isadran (4) (b) yn
adlewyrchu bod yn rhaid i EOR [Adroddiad am Ganlyniadau Amgylcheddol]
asesu unrhyw gamau a gynigir i 0sqoi, lliniaru neu unioni effeithiau, neu
wneud iawn amdanynt, mewn perthynas a'r gwaith o gyflawni canlyniad
amgylcheddol penodedig. Gelwir hyn yn hierarchiaeth liniaru."

Mae'r Gweinidog yn esbonio ym mharagraffau 19 ac 20 o Femorandwm Rhif 3:

"Effaith gyfunol arfaethedig diwygiadau 373A i 373F yw dileu'r gair unioni
(‘remedy’) gan nad yw'n derm a ddefnyddir yn gyffredinol yn yr hierarchiaeth
liniaru a symud is-adran 139(4)(b)(i) (cynyddu cyflawni canlyniadau) i is-
gymal ar wahdn i bwysleisio na ddylai gwneud gwelliannau amgylcheddol
olygu y gellir datgymhwyso'r hierarchiaeth."

"Barn Llywodraeth y DU yw y bydd y man newidiadau hyn i eiriad y cymal yn
sicrhau bod yr hierarchaeth liniaru a nodir yn y Bil yn gyson a'r hierarchaeth
fel y deallir yn gyffredinol, yn ogystal a'r eqwyddor ragofalus, yr eqwyddor
atal, a'r egwyddor o unioni ar y dechrau."

Barn y Gweinidog
10. Mae'r Gweinidog yn nodi ym mharagraff 22 o Femorandwm Rhif 3:

"Yn unol a'n safbwynt hyd yma fel y nodir yn yr LCM a'r LCM diwygiedig,
rwy'n argymell atal caniatad ar gyfer y darpariaethau sy'n ymwneud ag EOR.
Rwy'n parhau o'r farn, pe bai pwerau gwneud rheoliadau yn adlewyrchu
buddiannau datganoledig mewn perthynas ag EOR, y byddem yn ailystyried
ein safbwynt. Mae trafodaethau mewn perthynas a'r darpariaethau EOR yn

parhau."

11. Mae'r Gweinidog yn cloi drwy argymell bod y Senedd yn atal cydsyniad ar gyfery
darpariaethau sy'n ymwneud & chymal 139 ynghyd & gweddill Rhan 6 ar adroddiadau am
ganlyniadau amgylcheddol.

Casgliad cyffredinol

Rydym yn nodi nad oedd Llywodraeth Cymru, ar adeg ystyried yr adroddiad hwn, mewn
sefyllfa i argymell bod y Senedd yn cydsynio i'r darpariaethau yn y Bil yn ymwneud ag
adroddiadau am ganlyniadau amgylcheddol. Mae'r Gweinidog wedi dweud y gallai hyn
newid, yn amodol ar gytundeb ar bwerau deddfu, ond mae trafodaethau rhwng llywodraeth y
DU a llywodraeth Cymru yn parhau. Nes bydd y mater hwn wedi'i ddatrys, a bod Llywodraeth
Cymru mewn sefyllfa i allu darparu rhagor o wybodaeth, nid yw'r Pwyllgor yn gallu ffurfio
barn ynghylch a ddylid argymell i'r Senedd ei bod yn rhoi neu'n atal cydsyniad
deddfwriaethol.

